
Efni: Umfjöllun um frumvarp til breytinga á lyfjalögum
Það vakti athygli lyfsalahóps Samtaka verslunar og þjónustu að við umfjöllun 
heilbrigðisnefndar Alþingis um frumvarp til breytinga á lyijalögum í desember sl., voru 
fulltrúar hópsins ekki kallaðir fyrir nefndina, þrátt fyrir að hafa skilað inn efnislegri umsögn 
um frumvarpið. Það skal tekið fram að samtökin geta ekki gert kröfu til þess að fulltrúar 
þeirra verði kallaðir fyrir þingnefndir í öllum þeim málum sem samtökin gera umsögn um. 
Hins vegar verður að líta svo á, að þegar hagsmunaaðilar gefa umsögn sambærilega þeirri 
sem send var um þetta tiltekna mál, sé akkur í því fyrir þingmenn að fá nánari skýringar á 
skoðunum aðila.
Raunin varð sú að umræðan sem fram fór um frumvarpið í þinginu sýndi ekki mikla 
þekkingu þingheims á málefnum lyfjamarkaðarins. Þetta endurspeglaðist í fullyrðingum á 
borð við að; verð á lyfjum breyttust frá degi til dags; annað og hærra verð væri úti á landi en á 
höfuðborgarsvæðinu; að eitt verð væri fyrir karla og annað fyrir konur. Þessi ummæli og 
ýmis önnur sem féllu við umræður um frumvarpið á þingi eru þess eðlis að þörf hefði verið á 
að upplýsa þingheim um raunverulega stöðu greinarinnar.
Einnig vakti athygli að rökin fyrir þeirri breytingu sem gerð var á frumvarpinu í meðförum 
þingsins nú eru ekki í samræmi við þá umræðu sem varð á þinginu þegar lögin voru 
upphaflega sett. Sú staðreynd gefur einnig til kynna að nokkuð skorti á þekkingu meðal 
þingmanna á málefnum lyfjageirans.
Lyfsalahópur Samtaka verslunar og þjónustu óskar efitir góðu samstarfi við heilbrigðisnefnd 
þingsins á komandi árum. Samtökin munu efitir sem áður leggja sig fram um að veita 
nefndinni greinagóðar upplýsingar um stöðu greinarinnar þegar tilefhi gefst til.
Virðinearfvllst,

Reykjavík, 14. janúar 2010.

Afrit: Heilbrigðisráðuneytið, b.t. Einar Magnússon, skrifstofustjóri.

